ՀԻՄՆԱՎՈՐՈՒՄ
«Հայաստանի Հանրապետության Արարատի մարզի Նորաշեն համայնքի  ավագանու անդամների արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու, Հայաստանի Հանրապետության ոստիկանությանը գումար հատկացնելու  և Հայաստանի Հանրապետության կառավարության 2018 թվականի դեկտեմբերի 27-ի №1515–Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման
Հայաստանի Հանրապետության Արարատի մարզի Նորաշեն համայնքի  ավագանին ձևավորվել է 2016 թվականի սեպտեմբերի 18-ին կայացած համայնքի ավագանու անդամների ընտրության արդյունքում: Օրենքով սահմանված 9 անդամներից 9-ը ընտրվել են:

Ավագանու անդամն Գրիգոր Սարգսյանի լիազորությունները դադարեցվել են 2017 թ. նոյեմբերի 11-ին ներկայացված հրաժարականի դիմումի համաձայն, ավագանու անդամ Արտակ Հարությունյանինը՝ Արարատի մարզպետի 27.09.2019թ. ՄԿ/220-2019 կարգադրությամբ համայնքի ղեկավարի պաշտոնակատար նշանակվելու կապացությամբ: Ս.թ. հոկտեմբերի 21-22-ին hամայնքի  ավագանու   անդամներ   Էդուարդ   Չոբանյանը,  Գեղամ  Մեսրոպյանը  և  Գարիկ   Սարգսյանը   ներկայացրել են հրաժարականի դիմումներ:

Այդ հանգամանքով պայմանավորված անհնարին է դարձել համայնքի ավագանու հետագա նիստերի անցկացումը, ինչի վերաբերյալ «Տեղական ինքնակառավարման մասին» օրենքի 23-րդ հոդվածի 1-ին մասի համաձայն համայնքի ղեկավարը կազմել է արձանագրություն, որն Արարատի մարզպետի միջոցով ներկայացվել Տարածքային կառավարման և ենթակառուցվածքների նախարարություն:
«Հայաստանի Հանրապետության ընտրական օրենսգիրք» սահմանադրական օրենքի 122-րդ հոդվածի համաձայն՝ համայնքի ավագանու անդամների արտահերթ ընտրությունն անցկացվում է սույն օրենսգրքի 120-րդ հոդվածի 1-ին մասով սահմանված օրերից այն օրը, որ պահպանվեն ընտրությունների կազմակերպման և անցկացման համար սույն հոդվածով սահմանված ժամկետները: Կենտրոնական ընտրական հանձնաժողովի 2019 թվականի հուլիսի 30-ի №37-Ա որոշմամբ սահմանված մոտակա օրն է 2019 թվականի դեկտեմբերի 8-ը: Արարատի մարզի Նորաշեն համայնքի ավագանու անդամների արտահերթ ընտրության անցկացման համար առաջարկվում է այդ օրը: 
«Հայաստանի Հանրապետության Արարատի մարզի Նորաշեն համայնքի  ավագանու անդամների արտահերթ ընտրություն նշանակելու, անցկացնելու և ընտրության նախապատրաստման ու անցկացման ծախսերը ֆինանսավորելու, Հայաստանի Հանրապետության ոստիկանությանը գումար հատկացնելու և Հայաստանի Հանրապետության կառավարության 2018 թվականի դեկտեմբերի 27-ի №1515–Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունումը պայմանավորված է վերոնշյալ հանգամանքով։
